ՀԻՄՆԱՎՈՐՈՒՄ

« «ՀՀ  ԳԵՂԱՐՔՈՒՆԻՔԻ  ՄԱՐԶԻ ԳԵՂԱՔԱՐ ԳՅՈՒՂԻ  ՀԻՄՆԱԿԱՆ ԴՊՐՈՑ»  ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ  ԵՎ ԳՈՒՅՔ ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ՄԱՍԻՆ

 Անհրաժեշտությունը
«« ՀՀ Գեղարքունիքի մարզի  Գեղաքար գյուղի հիմնական դպրոց» պետական ոչ առևտրային կազմակերպությունը վերակազմակերպելու և գույք հանձնելու  մասին» ՀՀ կառավարության որոշման նախագիծը մշակվել է՝ ելնելով    պետական բյուջեից կրթական համակարգին նախատեսած ֆինանսական միջոցների արդյունավետ օգտագործման և առկա իրավիճակների գնահատմամբ պայմանավորված՝ Գեղաքարի հիմնական դպրոցում աշակերտների սակավաթիվ համակազմի /երկու աշակերտ/ առկայությամբ և ֆինանսական միջոցների արդյունավետ օգտագործման նպատակներից։ Միաձուլման արդյունքում տնտեսվում է տարեկան շուրջ 15.4 մլն դրամ։
Ընթացիկ իրավիճակը և խնդիրները 
Գեղաքար համայնքի բնակիչների և դպրոցահասակ երեխաների թվաքանակի նվազեցման և ուսուցիչների պակասի պատճառով  «ՀՀ Գեղարքունիքի մարզի  Գեղաքար գյուղի հիմնական դպրոց» պետական ոչ առևտրային կազմակերպությունում խաթարվում է  բնականոն հանրակրթական ուսուցումը, դասարանները կոմպլետկտավորում են  ոչ լիարժեք: «ՀՀ Գեղարքունիքի մարզի  Գեղաքար գյուղի հիմնական դպրոց» պետական ոչ առևտրային կազմակերպությունում աշակերտների  թիվը` 2 է, ուսուցիչների, վարչական և սպասարկման  անձնակազմը՝ 9:
Կարգավորման նպատակը
Գեղաքար համայնքի դպրոցական տարիքի երեխանների ուսուցումը հետագայում բնականոն կազմակերպելու նպատակով առաջարկվում է «ՀՀ Գեղարքունիքի մարզի  Գեղաքար գյուղի հիմնական դպրոց» պետական ոչ առևտրային կազմակերպությունը միացման ձևով վերակազմակերպել և այն միացնել «ՀՀ Գեղարքունիքի մարզի  Խաչաղբյուր գյուղի Կ. Գևորգյանի անվան միջնակարգ դպրոց» պետական ոչ առևտրային կազմակերպությանը: Առաջարկվում է նաև կազմել նախահաշիվ՝ դպրոցահասակ երեխաներին Խաչաղբյուր տեղափոխելու համար։
Նախագծի մշակման գործընթացում   ներգրավված  ինստիտուտները և անձինք
[bookmark: _GoBack]Նախագիծը մշակվել է ՀՀ տարածքային կառավարման և ենթակառուցվածքների նախարարության և Գեղարքունիքի մարզպետարանի  կողմից:
Ակնկալվող արդյունքը
Նախագծի ընդունման դեպքում ակնկալվում է վերոնշյալ ՊՈԱԿ-ների միացման  արդյունքում ապահովել դրանց գործունեության արդյունավետության բարձրացումը և պետական բյուջեի միջոցների արդյունավետ օգտագործումը՝ տնտեսելով տարեկան շուրջ 15.4 մլն դրամ:






